
ANNOTATSIYA 

Mazkur maqolada talabalarning konstruktorlik qobiliyatini ikkinchi tartibli 

chiziqlarni avvaldan berilgan parametrlar asosida yasash orqali rivojlantirish 

masalalari talqin qilingan. 

Kalit so‘zlar: Konstruktorlik qobiliyat, parametr, algoritm, egri chiziq, tekislik, 

sirtlar, to‘g‘ri chiziq, ikkinchi tartibli chiziq.  

АННОТАЦИЯ 

В данной статье рассматривается развитие у учащихся навыков 

проектирования путем построения линий второго порядка на основе заранее 

заданных параметров. 

Ключевые слова: Возможность проектирования, параметр, алгоритм, 

кривая, плоскость, поверхности, прямая линия, линия второго порядка. 

ABSTRACT 

This article discusses the development of students' design skills by creating 

second-order lines based on previously given parameters. 

Keywords: Design ability, parameter, algorithm, curve, plane, surfaces, straight 

line, second order line. 

KIRISH 

Turli darajadagi yuqori malakali, raqobotbordosh mutaxassislar tayyorlash 

tizimini rivojlantirish, ma’naviy boy, erkin ijodiy fikrlovchi shaxsni shakllantirishda 

muhim ahamiyat kasb etadi. Ma’lumki, fan-texnika taraqqiyoti, yuqori 

samarodorlikka ega texnologik jarayonlar, ishlab chiqarishni avtomatlashtirish va 

kompyuterlashtirish kabilar chizmachilik fani bilan uzviy ravishda bog‘liqdir. 

Mazkur jarayonlar insoniyat faoliyatining hamma sohalariga ayniqsa, o‘sib 

kelayotgan yosh avlodning grafik ma’lumotlarni qabul qilish va uni qayta ishlab 

grafik vositalar bilan tasvirlash ko‘nikmalariga katta talablar qo‘ymoqda. Shuning 

uchun ham talabalarning grafik bilim va malakalari samaradorligini oshirish dolzarb 

masalalardan biri bo‘lib qolmoqda. Talabalarda ijodiy mazmundagi grafik bilim, 

ko‘nikma va malakalarni tarkib toptirish bilan bog‘liq muammoni ilmiy jihatdan 

asoslash talab qilnmoqda. Bugungi kun talablaridan kelib chiqqan holda, barcha 

fanlar qatori grafik ta’lim mutaxassislari, olimlari va o‘qituvchilari zimmasiga ham 

qator ma’suliyatli vazifalar yuklatilmoqda.  

MUHOKAMA VA NATIJALAR 

Ushbu maqolada toʻgʻri chiziqlar dastalaridan foydalangan holda avvaldan 

qoʻyilgan geometrik talablar orqali ikkinchi tartibli egri chiziqni yasash usullarini 

koʻrib chiqamiz. Maʼlumki ikkinchi tartibli egri chiziqni tekislikda beshta parametr 

boʻyicha yaʼni, beshta nuqta, beshta urinma yoki ularning kombinatsiyasi boʻyicha 

yasash mumkin, lekin uchta nuqta bir toʻgʻri chiziqda yotmasligi zarur, bunday 

kombinatsiyalarning soni 12ta boʻladi. 

Аvval yasashning umumiy modelini koʻrib chiqaylik, tekislikda uchta birinchi 

tartibli nuqtalar toʻplami S0;S1;S2 va ikkita nuqtalar qatori-m, n berilgan boʻlsin (1-

rasm). Birinchi tartibli S1 va S2 toʻgʻri chiziqlar dastalari orasida bir qiymatli moslik 

oʻrnatish nuqtalar qatori orqali quyidagi algoritmda bajariladi. 

S0 markazdan m va n nuqtalar qatorini kesib oʻtadigan ixtiyoriy t toʻgʻri chiziq 

oʻtkazamiz, bu nur m nuqtalar qatorini 1 nuqtada, n qatorni esa 2 nuqtada kesib oʻtadi. 

1 nuqtani S1 markaz bilan birlashtirib undan S1 toʻgʻri chizigʻini ajratamiz nuqta 2 ni 

S2 markaz bilan birlashtirib S2 toʻgʻri chizigʻini ajratamiz bu chiziqlar oʻzaro kesishib 

izlanayotgan ikkinchi tartibli egri chiziqqa oid 1 nuqtani beradi. 

 
 

1-rasm 

Endi aniq misollarga murojat qilaylik, tekislikda hech bir uchta nuqtasi bir 

toʻgʻri chiziqda yotmagan beshta nuqta berilgan boʻlsin. (2-rasm, a). Bu nuqtalarni S1, 

S2, M1, M va M2 deb belgilaylik. 

Bu egri chiziq yasash usulini koʻrib chiqamiz (2-rasm, b) M1 bilan M orqali n 

nuqtalar qatorini oʻtkazaylik bundan soʻngra yuqoridagi algoritmga mos ravishda 

yasashlarini amalga oshiramiz, yaʻni S0 markaz orqali t1 toʻgʻri chiziqni oʻtkazib 

uning m va n nuqtalar qatori bilan kesishuv nuqtalarini mos ravishda 11 va 12 

nuqtalar orqali belgilaymiz. 11 nuqtani S1 markaz bilan 11 nuqtani S2 markaz bilan 

birlashtirib ularning kesishuv nuqtasi I ni topamiz. I nuqta yasalayotgan ikkinchi 

tartibli egri chiziqqa tegishli boʻladi. Endi egri chiziqqa oid ikkinchi nuqtani topish 

uchun t2 toʻgʻri chiziqni oʻtkazamiz uning m va n nuqtalar qatori bilan kesishuv 

nuqtalarini mos ravishda 21 va 22 nuqta orqali belgilaymiz. 21 nuqtani S1 markaz bilan 

22 nuqtani S2 markaz bilan birlashtirib ularning kesishuv nuqtasini aniqlaymiz. Bu 

nuqta yasalayotgan ikkinchi tartibli egri chiziqqa tegishli II nuqta boʻladi. 

Bu grafik ketma-ketlikni bir necha marta takrorlab egri chiziqni oʻtkazish uchun 

zarur nuqtalar toʻplamini aniqlaymiz va ularni tartib bilan birlashtirib izlangan egri 

chiziqqa ega boʻlamiz. 

 

 

 

 

 

 

 

 

 

 

a)                                                 b) 

